
1. Опсег на политиката за пријавување од трети страни  

Оваа Политика за пријавување од трети страни („Политика“) има за цел да ги охрабри и да им 

овозможи на деловните партнери 1  и нивните вработени, како и на други трети страни, да 

пријавуваат утврдени и под сомнеж прекршувања на германскиот закон за должна внимателност 

во синџирот на снабдување (Lieferkettensorgfaltspflichtengesetz) и повреди на Кодексот на 

однесување за снабдувачи на SYNLAB („Пријавувачи“). 

 

 

2. Општи принципи  

Без да се доведат во прашање околностите во кои е поднесена пријавата, SYNLAB ќе се држи до 

и ќе ги применува следните принципи во сите ситуации и за сите преземени мерки.  

 

2.1. Заштита на Пријавувачите  

SYNLAB верува дека пријавувањето од трети страни за повреди може да функционира само 

доколку се следи транспарентен и доверлив процес во кој Пријавувачите се свесни дека тие 

делуваат во безбедна и заштитена атмосфера. Следствено, SYNLAB се заложува за следните 

принципи:  

Неодмаздување: Пријавувачите не треба да стравуваат од негативни последици од 

дискриминаторска или дисциплинска природа за пријавување, со добра волја, или за 

покренување прашања, сомнежи и загриженост.  

Праведнa истрага: Сите случаи ќе бидат предмет на строга непристрасност, се применува 

претпоставката за невиност и се гарантира право на сослушување. 

Понатаму, SYNLAB ги презема сите разумни напори за да ја одржи, колку што е можно повеќе, 

доверливоста на легитимното пријавување и информациите што се содржани во пријавата. 

Следствено, пријавите може да се поднесуваат и анонимно2. 

 

Меѓутоа, SYNLAB го задржува правото на откривање доколку: 

• Има согласност од Пријавувачот; 

• Тоа е потребно за ефективна истрага врз основа на пријавата и преземање соодветни 

мерки; 

• Тоа е неопходно за усогласеност со задолжителните законски обврски; 

• Откривањето е задолжително согласно применливиот закон (на пример, органи на 

прогонот). 

 

2.2. Исклучок за погрешна употреба  
Строго се забранува намерната погрешна употреба на системот за пријавување, согласно оваа 

Политика, заради злоупотреба (на пример, поднесување пријави со лоша волја или како чин на 

одмазда). Пријавувачите што го злоупотребуваат системот за пријавување не се заштитени со 

принципите утврдени погоре и може да се соочат со санкции согласно трудовото, кривичното и 

граѓанското законодавство. 

 
1 Деловен партнер на SYNLAB ангажиран за снабдување стоки или обезбедување услуги. 
2 Имајте предвид дека истрагите ќе бидат фасилитирани, доколку пријавите не се поднесени анонимно, што овозможува последователни 
прашања и разјаснувања. 

Понатаму, не се толерира каков било вид закани, штетно однесување и чин на одмаздување. 

Самото такво однесување претставува кршење на нашите вредности и може да резултира со 

дисциплинска мерка. 

 

2.3. Известување на засегнатите поединци  

SYNLAB разумно ќе ги известува лицата засегнати со пријавувањето. 

Врз основа на околностите во поединечниот случај, SYNLAB може да се воздржи од такво 

информирање, со цел да не ја загрози ефективноста на истрагата, заштитата на доказите или 

процесот на пријавување. 

 

2.4. Заштита на податоци  

При разгледување на пријавите, SYNLAB ги почитува применливите закони за заштита на 

податоци и стандардите за безбедност на податоците. 

Евиденцијата на пријавите и поврзаните материјали од истрагата ќе се складираат во согласност 

со применливите закони и до степенот што е неопходен за постигнување на легитимниот интерес 

на SYNLAB, особено функсионирањето на интерните канали за пријавување и ефективното 

управување со усогласеноста. Другите легитимни интереси вклучуваат воспоставување, 

реализирање или одбрана на законските побарувања или осигурување усогласеност со 

применливите законски обврски на коишто подлежи SYNLAB. Во основа, по три години нема 

законско барање за дополнително складирање и евиденцијата ќе биде избришана согласно 

применливите закони за заштита на податоци. 

Неоснованите пријави или информациите што поради други причини се смета дека не спаѓаат во 

опсегот на оваа Политика ќе бидат веднаш избришани во согласност со применливите закони и 

прописи. 

 

 

3. Постапка за пријавување и управување со случаи  

Постапката за пријавување во согласност со оваа Политика е утврдена на начин што ќе овозможи 

ефикасно, безбедно и транспарентно управување со пријавите.  

Пријавувачите може да ја поддржат оваа амбиција преку обезбедување информации на концизен 

начин, со доволно детали, вклучувајќи дополнителни докази каде што е достапно.  

 

3.1. Пријавување и следење  

Пријавите може да се достават до SYNLAB преку еден од следните канали: 

Анонимните Пријавувачи го користат надворешниот давател на услуги на SYNLAB 3 , што е 

достапен на многу јазици преку контактите обезбедени во Анексот.  

 
3 Адресата на е-пошта и регионалните телефонски броеви ги води адвокатстката фирма Hogan Lovells International LLP. 

Пријавите може да се достават директно преку вашата контакт-точка во SYNLAB или главниот 

службеник на SYNLAB за човекови права (CHRO).4 

Пријавувачот може да очекува потврда на приемот на пријавата во рок од седум (7) дена и 

ажурирањата за статусот на пријавата ќе бидат обезбедени во согласност со применливите закон. 

Лицата надлежни за преглед на пријавата може да го контактираат Пријавувачот со 

дополнителни прашања и за разјаснување.  

 

3.2. Проверка на веројатноста и главна истрага  

Преку првичната проверка на веројатноста со вклучување на надлежните одделенија на 

SYNLAB, неверодостојните случаи ќе бидат елиминирани и затворени. Пријавувачот ќе биде 

соодветно информиран. 

Случаите што се веројатни ќе бидат предмет на главна истрага. Таквата длабинска процена на 

случајот ќе ги земе предвид сите достапни факти, и се води со вкклучување на најсоодветните 

одделенија во рамки на SYNLAB (на пример, секторите за човечки ресурси, усогласеност или 

внатрешна ревизија), во согласност со природата на случајот. Соодветно ќе се земат предвид и 

потенцијални судири на интереси (на пример, на обвинетите или истражуваните страни). 

Процената на фактите се врши без какво било одложување и во разумна временска рамка имајќи 

ги предвид фактичките околности на случајот (на пример, сериозност, сложеност, обезбедени 

информации и докази, итн.). Доколку случајот бара, може да се вклучат и надворешни ресурси 

за процена. SYNLAB ќе вклучи и ќе соработува со јавните власти и други инстанци (работни 

совети, службеник за заштита на податоци (DPO) итн.) до степенот до кој е тоа потребно и во 

согласност со применливите закони. 

Како резултат на истрагата, случаите може да се категоризираат и управуваат како што следува:  

• Пријавите за повреди што не може да се докажат ќе бидат затворени како неосновани 

случаи. Одлуката за затворање се документира.  

• Докажаните повреди се оценуваат како основани случаи. За овие случаи ќе се применат 

соодветни поправни мерки.  

 

3.3. Поправни мерки  

SYNLAB ќе одлучува за секој случај поединечно како соодветно да постапи при основаните 

случаи, на најефективен начин, имајќи ги предвид, меѓу другото, следните критериуми: 

• Сериозност на повредата: Процена на степенот на штетата (интензитет или длабочина 

на повредата), и број на засегнати лица 

• Веројатност на повредата: Веројатност дека ризикот ќе се материјализира во повреда  

• Итност: Очекуван ризик или постоечка повреда 

• Категорија на повредата: Категоризација на случаите (на пример, кривично дело или 

прекршок) и околностите (небрежност, намера) 

• Можност за надминување на повредата: Мерење на веројатноста за елиминирање на 

негативните влијанија и потребните ресурси 

• Област на повредата: Деловна област на SYNLAB или повреди од снабдувач 

 
4 Имајте предвид дека анонимноста не може да се гарантира во овие случаи, меѓу другото, од технички причини. 

Потенцијалните поправни мерки, меѓу другото, вклучуваат:  

• Известување на деловниот партнер, предупредување, барање за сертифицирање или 

ревизија 

• Искористување на комерцијалната предност за да прекине повредата  

• Мерки за фактичко надминување или компензирање на последиците од повредата  

Засегнатите сектори ќе воспостават поправни планови, коишто ќе бидат предмет на одобрување 

од Раководниот службеник за човекови права.  

Поправните мерки ќе се реализираат под надзор на надлежните сектори на SYNLAB, како што е 

предвидено во поправниот план. 

 

3.4. Затворање и документирање  

По успешното спроведување на поправните мерки, коешто ќе биде предмет на потврда од страна 

на Раководниот службеник за човекови права, случаите се затвораат. Одлуката за затворање на 

случаите ќе се документира. Понатаму, соодветните одделенија во SYNLAB ќе бидат известени 

за затворањето на случаите, со цел да се утврди неопходноста за приспособување или за носење 

нови превентивни мерки.  

 

3.5. Преглед на ефективноста  

Ефективноста на оваа Политика и на поправните мерки ќе се прегледува, редовно и по потреба, 

под надзор на Раководниот службеник за човекови права. Раководниот службеник за човекови 

права редовно ќе му доставува на раководството на SYNLAB резиме од статусот на постапките 

во рамки на оваа Политика. 

Анекс – Податоци за контакт за надворешниот давател на услуги за пријавување  

  

Пријавување преку е-пошта: SYNLAB-Compliance@hoganlovells.com  

Пријавување преку телефон: 

Земја Телефонски број 

Австрија (германски/англиски јазик) +49 8929012812  

Белорусија (руски/белоруски/англиски јазик) +49 2111368800 

Белгија (француски/англиски јазик) +33 153672367  

Бразил (португалски/англиски јазик) +55 0800 009 0016 

Колумбија (шпански/англиски јазик) +525 550910291 

Хрватска (хрватски/англиски јазик) +385 (0)1 2100 800 

Еквадор (шпански/англиски јазик) +525 550910291 

Франција (француски/англиски јазик) +33 153672367  

Германија (германски/англиски јазик) +49 8929012812  

Гана (англиски јазик) +49 8929012812  

Италија (италијански/англиски јазик) +39 02720252250 

Мексико (шпански/англиски јазик) +525 550910291 

Нигерија (англиски јазик) +49 8929012812  

Панама (шпански/англиски јазик) +525 550910291 

Перу (шпански/англиски јазик) +525 550910291 

Полска (полски/англиски јазик) +48 225298650 

Шпанија (шпански/англиски јазик) +34 91 349 8045 

Обединети Арапски Емирати 
(арапски/англиски јазик) 

+971 4 3779 330 

Обединето Кралство (англиски јазик) +49 8929012812 

 

 

mailto:SYNLAB-Compliance@hoganlovells.com

	1. Опсег на политиката за пријавување од трети страни
	2. Општи принципи
	2.1. Заштита на Пријавувачите
	2.2. Исклучок за погрешна употреба
	2.3. Известување на засегнатите поединци
	2.4. Заштита на податоци

	3. Постапка за пријавување и управување со случаи
	3.1. Пријавување и следење
	3.2. Проверка на веројатноста и главна истрага
	3.3. Поправни мерки
	3.4. Затворање и документирање
	3.5. Преглед на ефективноста

	Анекс – Податоци за контакт за надворешниот давател на услуги за пријавување

